Зафар Юсупов, Лутфулло Мамасаидов 

(Наманган, Ўзбекистон)
ЎЗБЕКИСТОНЛИК УКРАИНЛАР – БУ БИЗНИНГ УКРАИНЛАР

Кундалик ҳаётда амал қилинадиган анъана, урф-одатлар ҳар бир халқнинг этник хусусиятлари, турмуш тарзи ҳамда табиий шароити билан боғлиқ ҳолда тарихий асосда юзага келади, асрлар давомида сайқалланиб, уларнинг энг яхшилари миллий қадриятга айланиб боради. Ҳар бир миллат​нинг турмуш тарзи билан боғлиқ одат ва анъаналари, миллий таомлари, кийим-кечаклари, ҳунармандчилиги, одоб-ахлоқ қоидалари, маросим​лари ана шу тарзда шаклланиб келган ва даврлар ўтиши билан турли даражада сақланган.

Демократиянинг вужудга келиши ва қайта қуриш бошланиши собиқ иттифоқ республикаларида миллий маданий марказларнинг очилишига туртки берди. Шу жумладан, Ўзбекистонда ҳам турли этносларнинг миллий-маданий марказлари очила бошлади. Миллий маданий марказларнинг очилиши, бу миллатларнинг миллий маданий меросини сақлашга келажак авлодга етказишга ёрдам берса, шу билан бирга миллатлараро тотувликни дўстликни вужудга келтиради, натижаси эса ижтимоий барқарорликни таъминлашдан иборат бўлади.

Ўзбекистон дунёдаги кўп миллатли давлатлардан бири. 1989 йилги аҳоли рўйхати бўйича, Ўзбекистонда 130 дан ортиқ миллат ва элат вакиллари истиқомат қилган. Ўзбекистон Республикаси Давлат статистика департаментининг 2002 йилги маълумотига кўра эса, тожиклар 1202,0 минг, руслар 1133,3 минг, қозоқлар 989,0 минг, қорақалпоқлар 534,8 минг, татарлар 298,2 минг, қирғизлар 221,8 минг, корейслар 172,4 минг, туркманлар 147,0 минг, украинлар 103,5 минг, арманлар 43,6 минг, озарбайжонлар 41,0 минг, белоруслар 23,2 минг, яхудийлар 12,3 минг, немислар 7,5 минг, молдаванлар 5,2 минг, грузинлар 3,9 минг, литвалар 1,3 минг кишини ташкил этган [1, с. 83-84]. 

Ўзбекистон Республикаси Конституциянинг 8-моддасида “Ўзбекистон халқини миллатидан қатъи назар, Ўзбекистон Республикасининг фуқаро​ла​ри ташкил этади” [2, б. 5], дея белгилаб қўйилган. Бунинг мазмун-моҳияти шундан иборатки, Ўзбекистон фуқаролари, ўзларининг насл-насаби, ирқи, ижти​мо​ий ке​либ чиқиши ва бошқа ҳолатларидан қатъи назар, Ўзбекистон халқини таш​​кил этади. Конституцияда Ўзбекистон халқини ташкил этувчи барча миллат ва элатларнинг урф-одатлари ва милий анъаналарининг ҳурмат қили​ниши кафолатланган [3, б. 40].

Бу ҳақида Президент И.А.Каримов: “Адолатли жамиятда яшамоқчи эканмиз, бошқа халқ вакилларининг манфаатларини ҳам муҳофаза этишимиз, уларга ҳурмат ва эътибор кўрсатишимиз зарур... Шу тупроқда туғилиб, шу юртга меҳнати синган ҳар бир инсон – агар у Ватанимизни худ​ди биз каби муқаддас билса – Ўзбекистон фуқароси деб саналишга лойиқ”, –деган эди [4, б. 16].

Ўзбекистонда бошқа миллатлар билан дўстлик ва ҳамжиҳатликда яшаб келаётган этнослардан бири украинлардир. Украин миллий-маданий маркази 1994 йили Тошкент шаҳрида “Батькiвщина” номи билан ўз фаолиятини бошлади. Украинлар Ўзбекистоннинг ижтимоий, иқтисодий, сиёсий ва маданий ҳаётида фаол қатнашиб келмоқдалар. Президент И.А.Каримов Украинадаги расмий сафарларидан бирида: “Ўзбекистон украинлари–бу бизнинг украинларимиз”,– дея бежиз таъкидламаган эди [5, б. 2]. 2002 йил маълу​мо​тига кўра, Ўзбекистонда 103,5 минг  украинлар (0,4%) истиқомат қилган [6, б. 114].

Ўз навбатида Украина Президенти Л.Д.Кучма Ўзбекистонда расмий таш​​риф билан бўлганда, 200 дан ортиқ украинлар билан суҳбатлашди. Ук​раин​ларнинг ҳаёти, турмуш тарзи ҳақида жуда кўп нарсалардан хабардор бўлди. У Ўзбекистонда украинларга ғамхўрлик қилиш ҳавас қилгулик дара​жа​да эканлиги, миллий урф-одат, анъана ва байрамларини нишонлай олиш имконияти берилганлиги ҳақида илиқ фикрлар айтиб миннатдорчилик билдирди. 
Ўзбекистонга келиб қолган ёш бастакор Б.Гиенко келажакда машҳур санъат арбоби, Тошкент консерваторияси профессорига айланиб украин шоирлари шеър​ларига мусиқа басталади ва “Украин сюитаси”ни ўзбек халқ чолғу асбобларига мослаган ҳолда яратиб, мусиқа санъатининг бойишига ҳисса қўшди [7, с. 149]. Бу икки халқ ўртасида ўрнатилган ришталарни мустаҳкамлашни, бир-бир​ла​рининг миллий урф-одатлари ва анъаналарини нозик қирраларигача ҳам ту​шу​ниб етганлигидан далолат беради. 

Республика Байналмилал мада​ни​ят маркази ёрдами билан Украин мил​лий-маданий маркази Тошкентда бир қанча маданий-маърифий тадбир​лар ўтказди. Болалар рассомчилиги бўйича “Мен ва менинг кучукчам”, “Ме​нинг азиз шифокорим” мавзусида кўргазма, саккизта миллий-маданий мар​каз​лар билан биргаликда “Ягона дўстона оила” ижодий кўргазма фести​ва​ли​да украин ёшларининг “Баҳорги кўргазма” суратлар намойиши ташкил этилди [8, б. 2].

Украин маданиятини, унинг миллийлик хусусиятларини акс эттиришда ом​мавий ахборот воситаларида ҳам кенг ўрин берилди. Миллий-маданий марказ томонидан бир йилда икки марта “Баткiвщина” номли ах​бо​ротнома чоп этилади. Ўзбекистон телевидениесида “Меҳмондўст уй” ном​ли кўрсатув таш​​кил этилган [7, с. 149]. Украин миллий маданият маркази “Баткiв​щи​на” Респуб​ли​ка​да амалга оширилаётган барча маданий-маърифий соҳага доир тадбир​лар​да бошқа маданий марказлар билан биргаликда қатнашади. Ўзбекистонда бошқа миллатлар билан бир қаторда украинларга яратилган шароит ҳақида “Баткiв​щи​на” украин миллий-маданий маркази раиси, “Дўстлик” ор​де​ни соҳиби С.Мансуров-Коврегинко “ўзбекистонлик украинлар ўз урф-одат​лари, анъаналари, маданияти ва тилини сақлаб қолиш, ривож​лан​ти​риш учун зарур шарт-шароитларга эга”– деб таъкидлаган эди [9, б. 114-115]. 

Миллий-маданий марказлар Ўзбекистоннинг бошқа мамлакатлар билан сиёсий, иқтисодий алоқаларида ҳам актив иштирок этиб келмоқда. Масалан, 1995 йил 21 июлда Республика Байналмилал маданият марказида Украина Республи​ка​си Президенти Л.Д.Кучма билан украинлар жамоасининг аъзолари ўртасида дўстона учрашув [9, б. 50], бўлиб ўтди. 
Хулоса қилиб айтганда, Миллий маданий марказлар Ўзбекистонда қуйидаги ҳолатларни юзага келишида муҳим омил вазифасини ўтайди:

– Ўзбекистон Республикасида истиқомат қилаётган кўп миллатли халқлар ўртасидаги байналмилал муносабатларни мустаҳкамлаш ва ривожлантириш;

– Давлат сиёсатининг устивор йўналишларидан бири бўлган ҳудудимизда истиқомат қилаётган ҳар бир мил​лат вакилига дини, ирқи, келиб чиқишидан қатъий назар Ўзбекистон фуқароси деб қараш;

– Ўзбекистонда яшаётган ҳар бир фуқаро онгида  ўзининг ва бошқа миллат вакиларининг миллий қадриятларига ҳурмат билан қараш ҳиссини ўйғотиш; 

· Республикадаги мил​лат ва элатларни сонидан қатъий назар ўзаро бирлашишлари учун яратилган имкониятларни юзага чиқариш;

· Ўзбекистонинг бошқа давлатлар билан олиб бораётган ижтимоий, иқтисодий, сиёсий ва маданий соҳалардаги ҳамкорлигига ижобий таъсир қилиш.

